
Prakata

Buku ini membincangkan mengenai beberapa isu pengurusan harta
pusaka dan transaksi dalam kewangan Islam yang berlaku di Malaysia.
Kebanyakan artikel adalah hasil daripada penyelidikan ahli akademik
bersama dengan pelajar. Penerbitan buku ini bertujuan memberi manfaat
kepada masyarakat umum dan ahli akademik untuk mendalami beberapa
aspek dalam muamalah Islam. Pada asasnya buku ini mengenengahkan
dua aspek perbincangan utama, iaitu mengenai isu pengurusan harta
umat Islam dan isu dalam transaksi kewangan yang sering berlaku dalam
kehidupan semasa. Pada permulaan, buku ini mengemukakan topik
bertajuk pengurusan dan perkembangan undang-undang dan pentadbiran
harta pusaka orang Islam di Malaysia sebagai dasar perbahasan mengenai
isu pewarisan harta pusaka. Seterusnya diketengahkan isu pengurusan dan
pentadbiran harta pusaka tidak berwaris di baitulmal termasuk isu pemilikan
bersama tanah. Seterusnya dibincangkan juga isu semasa berkaitan
pengurusan semasa harta Islam seperti Skim Wang Khairat Kematian
(SWKK), mekanisme pembiayaan Islam berdasarkan hibah, perletakan
syarat dalam akad hibah dan banyak lagi. Perbincangan juga dilakukan
terhadap isu-isu dalam transaksi kewangan Islam semasa seperti hukum
penjanaan wang melalui aplikasi Cashzine, isu syariah dalam transaksi
shopee pay later dan penetapan rebat secara bersyarat menurut perspektif
magqasid al-shariah. Hampir semua artikel yang dimuatkan dalam buku
ini ditulis oleh pensyarah Pusat Kajian Syariah (PKS). Mereka adalah pakar
dalam muamalah dan mahir dalam bidang-bidang tertentu. Penulisan
mereka juga berasaskan kepada penyelidikan dan pengalaman dalam
bidang masing-masing. Antara geran yang terlibat adalah Dana Penerbitan
Buku (DPB) DPB-2023-128, Dana Pembangunan Penyelidikan Kumpulan
Penyelidikan (DPP-2015-069), DPPM (Pemerkasaan Kajian Perundangan
Islam dan Muamalah), Skim Geran Penyelidikan Fundamental (FRGS)
FRGS/1/2015/SS01/UKM/03/1, Geran Galakan Penyelidik Muda UKM-
GGPM-CMNB-009-2011 dan GGPMPrakata Dinamika Prinsip Muamalat
Islam.indd 9 26/6/2021 9:11:21 PM 10/ Dinamika Prinsip Muamalah Islam
2013-065, Dana Penerbitan Buku (DPB) (DPB-2020-099), Geran Galakan
Penyelidikan GGP-2014-010 serta Geran Universiti Penyelidikan GUP

2015-012. Setinggi-tinggi penghargaan dan jutaan terima kasih kepada
semua pengarang yang telah menyumbang artikel sehingga terbitnya buku
ini. Semoga setiap detik masa dan tenaga yang dikorbankan oleh mereka
mendapat ganjaran pahala dan kebaikan di sisi-Nya. Ucapan penghargaan
juga ditujukan kepada pihak Fakulti Pengajian Islam yang memberikan
kebenaran dan bantuan kewangan kepada Pusat Kajian Syariah untuk
mengadakan bengkel bagi menyiapkan buku ini. Begitu juga kepada Pusat
Kajian Syariah yang sentiasa memberi galakan kepada para penyumbang
untuk menyiapkan buku ini dengan mengadakan bengkel secara berkala.
Akhir kata, semoga penulisan buku ini memberi manfaat kepada ummah
dan dapat memberi sumbangan ilmu dalam bidang akademik. Ilmu yang
dapat dimanfaatkan dapat memberi kesan kepada individu, masyarakat,
agama dan negara.

Salmy Edawati Yaacob
Mohd Zamro Muda
Amir Fazlim Jusoh @ Yusoff



